
Annotatsiya: Psixologik zoʻravonlikning namoyon boʻlishiga, shuningdek, 

haxsning oʻzini oʻzi qadrlashi va qadr-qimmatini pasaytirishga qaratilgan kamsituvchi 

harakatlar (masalan, doimiy tanqid qilish, shaxsning qobiliyatini kamsitish, haqorat 

qilish), qoʻrqitish, oʻziga, sherigiga, bolalariga, doʻstlariga jismoniy zarar yetkazish 

bilan tahdid qilish yoki sherigining qarindoshlari, uy hayvonlarini oʻldirish, sherigining 

shaxsiy narsalarini yoʻq qilish, oila yoki doʻstlardan majburiy izolyatsiya qilish, 

oʻtmishdagi zoʻravonlikni rad etish kabilar kiradi. 

Kalit so’zlar: Zo’ravonlik, qadrsizlanish, azob, xavotir, tayziq, qo’rqitish 

 

Psixologik zoʻravonlik, shuningdek, hissiy yoki ruhiy zoʻravonlik – bu 

psixologik jarohatlarga olib kelishi mumkin boʻlgan zoʻravonlik shakli boʻlib, 

tashvish, ruhiy tushkunlik, travmadan keyingi va ikkilamchi travmatik stresslarning 

buzilishi deb baholanadi. Zoʻravonlikning bu turi hokimiyat nomutanosibligi 

holatlarida, masalan, haqoratli munosabatlar, bezorilik, ayniqsa ish joyidagi 

zoʻravonlik va bolalarga nisbatan zoʻravonlik qilish koʻrinishida keng tarqalgan  

Bu holat koʻpincha haqoratli munosabatlardagi kuch muvozanati holatlari bilan 

bogʻliq boʻlib, ish joyida zoʻravonlik, gazlayting va mavqeini suiisteʼmol qilish 

holatlarini oʻz ichiga oladi[4][5]. Shuningdek, qiynoqlar, boshqa zoʻravonlik holatlarini 

amalga oshirgan, inson huquqlarini poymol etuvchi shaxslar tomonidan, 

xususan, sudsiz hibsga olish, yolgʻon ayblovlar, yolgʻon hukmlar va tuhmat, masalan, 

davlat va ommaviy axborot vositalari tomonidan sodir etilgan taqdirda, noqonuniy deb 

hisoblaniladi. Olimlar va tadqiqotchilar psixologik zoʻravonlikning turli xil taʼriflari 

borligini maʼlum qilishgan. Hozirgi kunda oʻtkazilinayotgan tadqiqotlarga koʻra, 

„psixologik zoʻravonlik“ va „emotsional zoʻravonlik“ atamalari, agar psixologik 

zoʻravonlik bilan bogʻliq boʻlmasa, bir-birining oʻrnida qoʻllanilinishi mumkin. 

Aniqroq qilib aytganda, „hissiy zoʻravonlik tabiatan jismoniy emas, balki hissiy 

boʻlgan har qanday zoʻravonlikni oʻz ichiga qamrab oladi“. Bu ogʻzaki haqorat va 

doimiy tanqiddan tortib, qoʻrqitish, manipulyatsiya kabi holatlarni ham oʻz ichiga 

olishi mumkin. Bu ishonch va mansabni suiisteʼmol qilish, boshqa odamni 

boshqarishga urinish, kimnidir qoʻrquv yoki izolyatsiya ostida saqlash yoki kimningdir 

oʻziga nisbatan boʻlgan hurmatini buzish uchun soʻz yoki harakatlardan foydalangan 

holatda sodir etiladi. 

Hissiy zoʻravonlik turli shakllarda boʻlishi mumkin. Qoʻpol xatti-harakatlarning 

uchta umumiy namunasi, jumladan: tajovuzkorlik, inkor etish va minimallashtirishni 

oʻz ichiga oladi. Toʻxtatib turish rad etishning yana bir shaklidir. Jazo sifatida 

tutqunlikda ushlash, tinglashdan, muloqot qilishdan bosh tortish va hissiy jihatdan 

chekinish holatlarini ham oʻzida mujassamlashtiradi Emotsional zoʻravonlikning aniq 

taʼrifi boʻlmasa ham, hissiy zoʻravonlik ogʻzaki va psixologik zoʻravonlikdan tashqari 

boʻlgan boshqacha koʻrinishdagi taʼrifga ega boʻlishi mumkin. 

Ayblash, sharmanda qilish va laqab qoʻyish jabrlanuvchiga hissiy jihatdan taʼsir 

qilishi mumkin boʻlgan bir nechta ogʻzaki haqoratli xatti-harakatlardandir. 

Jabrlanuvchining oʻzini oʻzi qadrlashi va hissiy muvozanati ogʻzaki tarzda aytilgan 

haqorat tufayli oʻzgaradi va hatto oʻziga nisbatan ishonchi pasayadi, natijada hissiy 

zoʻravonlik qurboni boʻladi[10]. 

Jabrlanuvchi jiddiy psixologik taʼsirlarni boshdan kechiradi. Bu psixologik 

zoʻravonlikka olib kelishi ham mumkin, ammo hissiy zoʻravonlik jabrlanuvchining 

his-tuygʻularini manipulyatsiya qilishdan iborat. Jabrlanuvchi oʻz his-tuygʻularini 

zoʻravon shaxs tomonidan shunday taʼsirlanayotganini yoki aksincha jabrlanuvchi 

zoʻravon nazorat qilmoqchi boʻlgan muammolarga nisbatan oʻz his-tuygʻulariga 

berilmagan holda muvozanatni saqlab qolishi mumkin. Ammo koʻp holatlarda 

jabrlanuvchining oʻzini oʻzi anglashi va mustaq qaror chiqarish muvozanati buziladi. 

AQSh Adliya vazirligi hissiy zoʻravonlik belgilarini qoʻrqitish, oʻziga, sherigiga, 

farzandlariga yoki sherigining oilasi yo doʻstlariga jismoniy zarar yetkazish bilan 

tahdid qilish, uy hayvonlari va mol-mulkiga ziyon keltirish, oila, doʻstlar, maktab yoki 

ishdan izolyatsiya qilishga majburlash sifatida belgilaydi. Aniqroq boʻlgan hissiy 

haqoratli xatti-harakatlarga haqorat qilish, kamsitish, oʻzboshimchalik va oldindan 

aytib boʻlmaydigan xatti-harakatlarni amalga oshirish va gazlayting (masalan, oldingi 

haqoratli hodisalar sodir boʻlganligini rad etish) kabilar kiradi. Zamonaviy 

texnologiyalar matnli xabarlar va onlayn kiberbulling orqali insonlar ishonchini 

suiisteʼmol qilishning yangi shakllaripaydo boʻlishiga sabab boʻldi. 

1996-yilda Kanada sogʻliqni saqlash tashkiloti hissiy zoʻravonlik „kuch va nazoratga 

asoslangan“ deb taʼkidladi.  Hissiy zoʻravonlikning oʻziga xos xususiyati sifatida rad 

etish, kamsitish, qoʻrqitish, izolyatsiya qilish, ekspluatatsiya qilish va „hissiy 

sezgirlikni rad etish“ holatlari deb taʼriflaydi. 

Bir qator tadqiqotlar ogʻzaki qilingan tajovuz, dominant xatti-harakatlar yoki 

hasadgoʻylik oqibatida sodir etiladigan xatti-harakatlarning alohida hodisasi 

„psixologik zoʻravonlik“ atamasini tashkil etmasligini aniqlagan. Tomison va 

Tuccining yozishicha, "emotsional zoʻravonlik vaqt oʻtishi bilan yuzaga keladigan 

xatti-harakatlarning holati yoki namunasi bilan tavsiflanadi … Shunday qilib, 

„barqaror“ va „takroriy“ boʻladigan holatlar hissiy zoʻravonlikdagi har qanday 

taʼrifning hal qiluvchi tarkibiy qismi boʻla oladi". Muallif, advokat va jinsiy jinoyatlar 

boʻyicha sobiq tergovchi Andrew Vachss hissiy zoʻravonlikni „boshqa shaxs 

tomonidan muntazam ravishda kamsitilinishi“ deb taʼriflaydi. Bu qasddan yoki ongsiz 

(yoki ikkalasi) boʻlishi mumkin. Psixologik tadqiqotlarda qoʻllaniladigan konflikt 

taktikasi shkalasi (CTS) yana uchta umumiy toifaga birlashtirilgan psixologik 

zoʻravonlikning 20 ga yaqin xarakterli koʻrinishini aniqlaydi. 

 ogʻzaki va ogʻzaki boʻlmagan tajovuz (masalan, odamni haqorat qilish yoki 

gʻazablantirishga qaratilgan bayonotlar); 

 dominant xatti-harakatlar (masalan, odamning qarindoshlari bilan muloqotini 

cheklash); 

 boshqa odamda qasddan rashk tuygʻularini qoʻzgʻatish, shuningdek, oʻz rashki 

tufayli zoʻravonlik (masalan, zinokorlikda ayblash). Psixologik zoʻravonlikning 

namoyon boʻlishiga, shuningdek, shaxsning oʻzini oʻzi qadrlashi va qadr-

qimmatini pasaytirishga qaratilgan kamsituvchi harakatlar (masalan, doimiy tanqid 

qilish, shaxsning qobiliyatini kamsitish, haqorat qilish), qoʻrqitish, oʻziga, 

sherigiga, bolalariga, doʻstlariga jismoniy zarar yetkazish bilan tahdid qilish yoki 

sherigining qarindoshlari, uy hayvonlarini oʻldirish, sherigining shaxsiy narsalarini 

yoʻq qilish, oila yoki doʻstlardan majburiy izolyatsiya qilish, (oʻtmishdagi 

zoʻravonlikni rad etish) kabilar kiradi. 

Koʻpgina tadqiqotlar shuni taʼkidlaydiki, jismoniy va jinsiy zoʻravonlik bir 

biridan farqli oʻlaroq, bitta hodisa hissiy zoʻravonlikni tashkil etmaydi. Ushbu turdagi 

zoʻravonlik iqlim yoki xatti-harakatlarning shakllanishi bilan tavsiflanadi va hissiy 

zoʻravonlikni aniqlashning muhim tarkibiy qismi uning tizimli, takroriy tabiatidir. 

Hissiy zoʻravonlik qasddan yoki ongsiz boʻlishi mumkin, lekin bu alohida hodisa emas, 

balki doimo davom etadigan xatti-harakatlardir. 

Psixo-emotsional zoʻravonlikning eng ogʻir shakli 1984-yil BMTning Qiynoqlarga 

qarshi Konventsiyasi tomonidan taqiqlangan psixologik qiynoqdir. 

